
 «Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի
	 1.      Բնապահպանության և ընդերքի տեսչական մարմին
	21.10.2024թ.

	
	N 01/29.1/8/6306

	 Ի պատասխան Ձեր` 2024 թվականի հոկտեմբերի 14-ի թիվ 1/09.2/10901-2024 գրության՝ հայտնում եմ, որ  «Հայաստանի Հանրապետության կառավարության 2005 թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ Բնապահպանության և ընդերքի տեսչական մարմինն առարկություններ և առաջարկություններ չունի։
	 
	 

	 2.      Տարածքային կառավարման և ենթակառուցվածքների նախարարություն
	22.10.2024թ.

	
	N ԳՍ/16․1/34149

	 Տեղեկացնում ենք, որ ՀՀ տարածքային կառավարման և ենթակառուցվածքների նախարարությունն ուսումնասիրել է «Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։ Նախարարությունը նախագծի վերաբերյալ իր լիազորությունների սահմաններում առաջարկություններ չունի։
	
	

	 3.      Վիճակագրական կոմիտե
	25.10.2024թ.

	
	N ՎԿ/2-04/1754

	Ի պատասխան Ձեր 14.10.2024թ. թիվ 1/09.2/10901 գրության, սույնով  տեղեկացվում է, որ  «Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ վիճակագրական գործառույթների տեսանկյունով, առաջարկություններ և դիտողություններ առկա չեն։
	
	 

	  4.Բարձր տեխնոլոգիական արդյունաբերության նախարարություն
	25.10.2024թ.

	
	N 01/17.2/8715

	Ի պատասխան Ձեր՝ 2024 թվականի հոկտեմբերի 14-ի թիվ 1/09.2/10901-2024 գրության՝ տեղեկացնում եմ հետևյալը.
1.	«Հայաստանի Հանրապետության կառավարության 2005 թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 4-րդ ենթակետում առաջարկում եմ «առաջ» բառից հետո լրացնել «լրացնել» բառը:
	Ընդունվել է

	  5.Արդարադատության նախարարություն
	04.12.2024թ.

	
	N /27.1/49081

	 «Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, հետևյալը՝
	

		1.Հարկ է նկատել, որ Նախագծերում բացակայում են «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետով սահմանված վավերապայմանները, մասնավորապես՝ ստորագրող պաշտոնատար անձի (անձանց) պաշտոնը, անվան սկզբնատառը, ազգանունը:
	Ընդունվել է

	2. Հայաստանի Հանրապետության կառավարության 2006 թվականի հունվարի 19-ի N 47-Ն որոշման (այսուհետ՝ Որոշում) նախաբանում որպես լիազորող նորմ վկայակոչված է «Հայաստանի Հանրապետության վարչապետի 2005 թվականի մայիսի 30-ի «Թափոնների մասին» Հայաստանի Հանրապետության օրենքի կիրարկումն ապահովող միջոցառումների մասին» N 380-Ա որոշման հավելվածի 2-րդ կետը»:
	Այս առումով անհրաժեշտ է նշել, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց, այսինքն նորմատիվ իրավական ակտի ընդունման համար անհատական իրավական ակտը չի կարող հիմք հանդիսանալ: 
Միևնույն ժամանակ անհրաժեշտ է նկատի ունենալ նաև Սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Ուստի անհրաժեշտ է Նախագիծ N 1-ում նախատեսել առանձին դրույթ, որի համաձայն «և Հայաստանի Հանրապետության վարչապետի 2005 թվականի մայիսի 30-ի «Թափոնների մասին» Հայաստանի Հանրապետության օրենքի կիրարկումն ապահովող միջոցառումների մասին» N 380-Ա որոշման հավելվածի 2-րդ կետի» բառերը կփոխարինվեն «համաձայն» բառով:
  Նույն դիտարկումը վերաբերում է նաև  «Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծին:
	Ընդունվել է

	3.	Նախագծի 2-րդ կետում իրավական որոշակիության սկզբունքի ապահովման նպատակով անհրաժեշտ է հստակեցնել «գործարկումից հետո» բառերը ինչ ողջամիտ ժամկետ են ենթադրում:	
	Ընդունվել է

	4.	Նախագծերին կից ներկայացված Հիմնավորումը թերի է, մասնավորապես բացակայում են Նախագծերով նախատեսված մի շարք փոփոխությունների և լրացումների անհրաժեշտության հիմնավորումները, ուստի հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է

	  6. Վարչապետի աշխատակազմ
	03.01.2025թ.

	
	N 02/12.23/45416

	Տարածքային զարգացման և շրջակա միջավայրի հարցերի վարչություն
«Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները.
1. Հիմնավորման կարիք ունի Նախագծի 1-ին կետի 2-րդ ենթակետի «ա» պարբերությամբ առաջարկվող փոփոխությունը, քանի որ պարզ չէ, թե ինչո՞ւ թափոնների թաղումը, Նախագծի շրջանակում, այլևս չի դիտարկվում, որպես թափոնների տեղադրման եղանակ:
	Ընդունվել է

	2. Անհրաժեշտ է հիմնավորել կամ խմբագրել Նախագծի 1-ին կետի 2-րդ ենթակետի «գ» պարբերությամբ ներկայացված փոփոխությունը, քանի որ պարզ չէ, թե արդյո՞ք համապատասխան անձինք թափոնների գոյացման նորմատիվների և դրանց տեղադրման սահմանաքանակների նախագծերի հաստատման համար չպետք է ներկայացնեն դիմում(ներ), և, բացի այդ, հասկանալի չէ, թե ինչով է պայմանավորված նշյալ նախագծ(եր)ի հաստատման համար դիմումատուներին վերաբերվող տեղեկատվության և տվյալների ներկայացման անհրաժեշտության բացակայությունը:
	Ընդունվել է

	3. Նախագծի շրջանակում, առաջարկում ենք լրախմբագրել նաև Հայաստանի Հանրապետության կառավարության 2005  թվականի դեկտեմբերի 9-ի «Թափոնների գոյացման նորմատիվների և դրանց տեղադրման սահմանաքանակների նախագծերի հաստատման կարգը հաստատելու մասին» N 2291-Ն որոշման հավելվածի 14-րդ կետում առկա «կրկնակի» եզրույթը՝ բովանդակային հնարավոր տարընկալումներց խուսափելու համար:
	Ընդունվել է

	Իրավաբանական վարչություն
«Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
Նախագծի 2-րդ կետի համաձայն՝ որոշումն ուժի մեջ է մտնում էլեկտրոնային համակարգի թափոնների գոյացման նորմատիվների և դրանց տեղադրման սահմանաքանակների նախագծերի հաշվարկի ներկայացման բաժնի գործարկման և պաշտոնական հրապարակման օրվան հաջորդող երեսուներորդ օրը: Սակայն, առաջարկվող ձևակերպմամբ չի որոշակիացվում նախագծի ուժի մեջ մտնելու ժամկետը:
	Ընդունվել է

	  7. Փոխվարչապետ Մհեր Գրիգորյանի գրասենյակ
	03.01.2025թ.

	
	N 02/12.23/45416

	«Հայաստանի Հանրապետության կառավարության 2005  թվականի դեկտեմբերի 9-ի N 2291-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
1.	Նախագծի մշակումը բխում  է ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N1 հավելվածի «Շրջակա միջավայրի նախարարություն» գլխի 13-րդ բաժնի 7-րդ՝ «Շրջակա միջավայրի նախարարության կողմից լիցենզիաների ու թույլտվությունների տրամադրման էլեկտրոնային համակարգի ներդրում»  միջոցառման կատարման անհրաժեշտությունից։ Սակայն նշված միջոցառման ժամկետը սահմանված է 2022 թ. նոյեմբերի 3-րդ տասնօրյակը: 
Միևնույն ժամանակ Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 2023 թվականի կատարման ժամկետ ունեցող և 30.12.2023թ. դրությամբ շրջակա միջավայրի  նախարարության կողմից չկատարված կամ մասնակի կատարված միջոցառումների վերաբերյալ ցանկի մեջ միջոցառումը ներկայացված չէ: (№ 02/08.2/10217-2024)
	Մասամբ է ընդունվել
Նախագծի հիմնավորումից հանվել է ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N1 հավելվածի «Շրջակա միջավայրի նախարարություն» գլխի 13-րդ բաժնի 7-րդ՝ «Շրջակա միջավայրի նախարարության կողմից լիցենզիաների ու թույլտվությունների տրամադրման էլեկտրոնային համակարգի ներդրում»  միջոցառմանը կատարված հղումը, իսկ ծրագրի 2023 թվականի կատարման ժամկետ ունեցող և 30.12.2023թ. դրությամբ շրջակա միջավայրի  նախարարության կողմից չկատարված կամ մասնակի կատարված միջոցառումների վերաբերյալ ցանկի մեջ միջոցառումը չի ներկայացվել, քանի որ թափոնների անձնագրերը, նորմատիվները, հաշվետվությունները՝ լիցենզիաներ կամ թույլտվություններ չեն համարվում, սակայն ներկայումս ստեղծվել է հնարավորություն գործարկելու «Շրջակա միջավայրի կառավարման  ոլորտի թվային ծառայությունների հարթակը», ուստի նպատակահարմար է թափոնների գործածությանն առնչվող մյուս փաստաթղթերի շարժը ևս թղթայինից փոխել էլեկտրոնայինի։ 

	2.	Առաջարկում ենք նախագիծը ընդունելուց առաջ հիմնավորման և նախագծի մեջ նշված «Շրջակա միջավայրի կառավարման  ոլորտի թվային ծառայությունների հարթակ» (https://nature.e-gov.am/) էլեկտրոնային համակարգի մեջ ավելացնել համապատասխան բաժին, պիլոտային աշխատացնել՝ հնարավոր խնդիրները կասեցնելու նպատակով, և անխափան աշխատանքը ապահովման պարագայում ներկայացնել նախագծի ուժի մեջ մտնելու հստակ ժամկետը:
	Ընդունվել է




